
1 SARRERA 

Gipuzkoako Foru Aldundia urratsak ematen ari da herritarren partaidetzaren sustapen eta 
garapenean, eta horren adierazle da 2020-2023 kudeaketa Plan Estrategikoak honako helburuak 
jasota izatea: harreman zuzena bultzatzea herritarrekin, partaidetza kultura zabalduz eta sendotuz. 
Helburu horiek gauzatzeko xedearekin, Gipuzkoako Foru Aldundiko Gobernantzarako eta 
Gizartearekiko Komunikazioko Departamenduak Gipuzkoako Lurralde Historikoko Herritarren 
Partaidetzarako Erakunde arteko Espazioa sortu zuen 2017ko urtarrilean. 
Erakundeen Arteko Espazioaren xede nagusia hurrengoa da:  
 
Lan egitea herritarren partaidetzaren garapenean, Foru Aldundiaren eta toki entitateen 
zeharkako jarduketa esparrutzat hartuta. Horretarako, Espazioak elkarrizketak sustatzera eta 
herritarren partaidetzako politikak bultzatzera bideratutako erakunde-esparrua izan nahi du 
bereziki, eta, aldi berean, esperientzia eta praktika onak trukatzeko eta arlo horretako gaiak 
denon artean ikasteko esparru bat. 
 
 

 
 
 
 
 
 
 
 
 
 
 
 
 
 
 
Helburu nagusiak bost dira: 
 
1. Sare bat edo erakunde arteko topaketa espazio bat eratzea Lurralde Historikoko maila 

anitzeko gobernuen ikuspegitik, batik bat, foru gobernuaren eta tokiko gobernuen ikuspegitik, 
eta horren helburua herritarren partaidetzarako politikak sustatzea izango da, herritarren eta 
erakundeen arteko erlazioak indartu daitezen. 
 

2. Herritarren partaidetzaren arloko erakundeen esperientziak eta jardunbide egokiak 
trukatzeko espazio bat ezartzea, alor horretako elkarrekiko ikaskuntzako erakunde-
komunitatea eta hobekuntza instituzionala sustatuta. 
 

3. Laguntza eta lankidetza teknikorako bideak hedatzea Espazioan dauden erakundeek 
betebehar arauemaileak egikaritzeko, araudiak eta ordenantzak onartzeko eta herritarren 
partaidetzarako metodologiak, prozesuak eta tresnak martxan jartzeko. 
 

4. Herritarren Partaidetzako alorrean Foru Aldundiaren diru laguntzen politika zehazten 
laguntzeko tresna izatea. 
 

5. Prestakuntza programak eta jardunaldi espezializatuak sustatzea, baldin eta zeharkako 
alor honetan eskuduntzak dituzten kargu publiko adierazgarrien eskumen instituzionalak 
indartzen badituzte eta herritarren partaidetzaren alorreko foru eta udal zuzendari eta 
teknikarien gaitasun profesionalak garatzen badituzte. 

2 HELBURUAK 

Erakunde arteko Espazioaren lan-jarduna 2020-2023 gogoeta estrategikoaren txapelaren baitan 
kokatzen dugu (2020. urtean Gipuzkoako udalerrietako ordezkari politiko zein teknikoekin batera 
garatutakoa). Udalerrietako behar komun eta zehatzei erantzuten dien bost lan-ildo estrategikok 
osatzen dute lanerako markoa: 
 

 
 
 
 
2022ko helburu nagusiak, lan-ildo estrategiko horiei erantzun die: 
 

Lan-ildoa 2022ko helburuak 

Izaera komunitarioa eta 
herritartasuna lantzea 

 Gipuzkoan ekintza komunitarioan oinarritutako 
politika publikoak sustatzeko marko kontzeptual eta 
estrategikoa lantzea. 

 
Gipuzkoako lurraldean herritarren 
partaidetzarako markoa sortzea 

Herritarren partaidetza sustatzeko 
administrazioaren lan-dinamikak 
aztertu eta baldintza egokiak 
sortzea 

 Partaidetzazko aurrekontuetan sakontzen jarraitzea. 
 

Partaidetza kultura sustatzen 
jarraitzeko etengabeko formazioa 
eskaintzea 

 Fazilitaziorako formakuntzan sakontzea. 

 
 

 
 
 
 
 

Gipuzkoako lurraldearen herritarren partaidetzaren markoa 
(diskurtsoa, errelatoa…) definitzea.

Herritarren partaidetza sustatzeko administrazioaren lan-
dinamikak aztertu eta baldintza egokiak sortzea.

Partaidetza kultura sustatzen jarraitzeko etengabeko 
formazioa eskaintzea.

Izaera komunitarioa eta herritartasuna lantzea.

Komunikazioa eta transmisioa lantzea, jakintza partekatua.

3 2022KO PLANIFIKAZIOA 

Helburuei erantzun asmoz, eta ekintza komunitarioaren prozesuari lehentasuna emanez, hauxe izan zen 2022 urterako adostutako 
planifikazioa: 

 

 
 
*Oharra: Taula batera ekarri dugu seihileko desberdinetan garatutako planifikazioa, eta epeetan egon diren aldaketak ere jada taula honetan txertatu ditugu; hala 
nola, partaidetzazko aurrekontuen lantaldearen bilera hasiera batean udaberrian egitea aurreikusten genuen baina udazkenean egin da azkenean; eta ekintza 
komunitarioaren markoaren aurkezpena, ekainean aurreikusi genuen hasieran baina irailean egin da.  

4 2022KO JARDUERA 

2022ko jardunaren hasiera COVID19ak eragindako neurriek baldintzatuta hasi bagenuen 
ere, urteko plangintza ia osoa ohiko bideetatik egiteko aukera izan dugu, Plenarioa kenduta 
beste saio guztiak aurrez aurrekoak izan direlako. 

 

4.1. Talde Eragilea 

Adostutako 2022ko plangintza koordinatu eta bideratzeko Elhuyar Aholkularitzako teknikariak 
eta Gipuzkoako Foru Aldundiko Herritarren Partaidetzako Zuzendaritza Nagusiko ordezkariak 
11 aldiz bildu gara 2022 urtean zehar. Horietatik 7 bilera lehen seihilekoan izan dira, eta 
gainerakoak, uda ondorenean. Bilerez gain, etengabekoa izan da posta bidezko eta telefono 
bidezko harremana.  
 
Talde Eragilearen egiteko nagusiak prozesua abiatu eta ondo bideratzeko baldintza egokiak 
prestatu eta sortzea izan dira, baita etengabeko jarraipena burutzea ere.  

 

4.2. Plenarioa 

Urtarrilaren 14an egin genuen Herritarren Partaidetzarako Erakunde arteko Espazioaren 
plenarioa. Plenarioan Gipuzkoako lurraldeko partaidetza alorreko udal-hautetsi eta teknikariek 
parte hartzen dute eta helburu nagusia 2021eko jardunaren laburpena egitea eta 2022ko 
plangintza aurkeztu eta onartzea da.  Zenbait datu: 
 

BILERA-MOTA 
Udalerrietatik 

ordezkari-
kopurua  

 
Udalerri 

kop. 
Teknik. alkateak 

 
Zinegotziak 

 
Emak. 

 
Giz. 

Telematikoa 27 
 

21 16 5 
 
6 

 
20   

 
7 

 

 
Horrez gain, Gipuzkoako Foru Aldundiko Herritarren Partaidetzako Zuzendaritza Nagusiko 4 
ordezkarik, Gobernantza diputatuak, EHUko ordezkari batek, Debako esperientzia kontatzera 
etorri diren bi herritarrek eta Elhuyar Aholkularitzako 2 partaidetza-teknikarik ere parte hartu 
dute. Guztira 37 ordezkari bildu gara. 
 
 
 
 
 
 
 
 
 
 
 
 
 
 
 



Herritarren Partaidetzarako Erakunde arteko Espazioa    |   2022ko memoria-txostena 
 
  
 
 

8 
 

Bileran, lehenbizi, dirulaguntzen gaineko azalpenak eman dira eta ondoren, 2021eko 
jardunaren laburpena aurkeztu dugu eta baita 2022ko plangintza ere.  
 
2022ko plangintza aurkezteko unean, Oscar Rebollo, Bartzelonako Udaletxean Ekintza 
Komunitarioaren zuzendaria denak eta ekintza komunitarioaren markoaren lanketan parte 
hartuko duenak, online konektatu da eta martxan jarriko den prozesua balioan jarri du, 
prozesuaren logika eta zertarakoa azalduz. 
 
 
 
 
 
 
 
 
 
 
 
 
 
 
 
 
 
 
 
 
 
2022ko plangintza aurkeztuta, ekarpenak jasotzeko ariketa bat egin dugu eta 2022ko 
plangintza onartu da.  Ondoren, Debako ordezkariek Debako Zumardian egiten ari diren 
prozesua aurkeztu dute.  
 
 

4.3. Ekintza Komunitarioa 

2022ko jardunaren lehen seihilekoa, Gipuzkoan ekintza komunitarioan oinarritutako politika 
publikoak sustatzeko marko kontzeptual eta estrategikoa lantzeko prozesuak markatu du, 
buru belarri jardun dugulako jardunaldien antolaketa- eta garapen-lanetan.  
 
Marko honen lanketak “Desarrollo comunitario, participación y respuestas a la crisis” EHUko 
Uda ikastaroan planteatu zen galdera baten du bere abiapuntua: Zer eta nola egin ekintza 
komunitarioaren inguruko politika publiko bat toki mailan?  
 
Galdera horren erantzuna bilatzeko erronka hartu zuen Gipuzkoako Herritarren 
Partaidetzarako Erakunde arteko Espazioak, era berean, bat zetorrelako berak ezarritako lan-
ildo estrategikoekin: a) izaera komunitarioa eta herritartasuna lantzea; b) Gipuzkoako 
lurraldean herritarren partaidetzarako markoa sortzea. 

 
Hori horrela, Oscar Rebollorekin elkarlanean, “Nolakoa behar du ekintza komunitarioaren 
politika publikoak Gipuzkoan?” jardunaldi-zikloa diseinatzen eta garatzen jardun dugu urteko 
lehen hilabetea.  

Jardunaldi-zikloaren helburu nagusia hauxe izan da: 
 
Gipuzkoan ekintza komunitarioaren inguruko politika publikoak sustatzeko marko kontzeptual 
eta estrategiko bat sortu eta idaztea. 
Eta helburu espezifikoagoak hauek: 
 
Hitzaldien bitartez ondorengoa lortu nahi dugu: 
 

• Oscar Rebolloren bitartez Bartzelonako udalaren  esperientzia ezagutzea.   

• Lurraldean aspaldian lanean ari diren esperientzia batzuen inguruko zertzelada 
batzuk jasotzea. 

• Toki mailan ekintza komunitarioa bultzatzeko baliagarriak izan daitezkeen ideia-
gakoak identifikatzea. 
 

Tailerren bitartez: 
 

• Gogoetarako espazio bateratua  sortzea gaian lan egin edota gaia lantzeko  interesa 
duten erakunde zein zerbitzu publikoetako kideen artean.  

• Gipuzkoan toki mailan  ekintza komunitarioa bultzatzeko politika publiko bat zer den 
lantzea eta lan-esparrua ezaugarritzea. 

• Oinarriak lantzea Gipuzkoan ekintza komunitarioaren  inguruko  politika publikoak 
sustatzeko marko kontzeptual eta estrategiko bat sortzeko. 

Markoa sortzeko prozesuaren diseinua: 
 

 

 
Otsailaren hasieran abiatu da prozesua eta irudian agertzen den modura, 3 izan dira Online 
hitzaldiak. Hitzaldien egitura hauxe izan da: lehen zatia Oscar Rebolloren hitzartzea, eta  
ondoren, udalerrietan egiten den lana eta martxan jartzen diren proiektuak balioan jartzeko 
helburuarekin, esperientzia pilula bat aurkeztea.  
 
 

 arkoa sortzeko  rozesua 

 ailerrak
   aian lanean ari diren erakunde 

 u likoetako era ileekin.

 . Ekintza ko unitarioa  zer, 
zer atik eta zertarako 

 tsailak (          )

2. Ekintza ko unitarioa  ultzatzeko 

estrate iak  Bartzelonako 

Udaleko adi idea. 

 tsailak  (          )

 . Ekintza ko unitarioa  roiektu 
eta zer itzuetan

 art oak   (          )

 nline  itzaldi irekiak
   aian interesa duen edonorrentzat

Herri t ikiakHerri ertain  andi

 tsailak (           )  tsailak   (           )

 .  i uzkoan zertan ari  ara 

2.  on  arri na i du u  e irada   ein 

dira  ure estrate iak eta edo lan 

ildoak 

Herri ertain  andi Herri t ikiak

 tsailak   (           )

 . Erronkak  aratzeko nola antolatuko  ara 

 er e in daiteke erakunde des erdinetatik 

 art oak   (           )

 tsailak 22 (           )

 art oak 22 (           )

Herri ertain  andi Herri t ikiak

  LAK A BEHAR  U EK    A K  U   AR  ARE    L   KA 

 UBL K AK    U K A  

Hauek izan dira aurkeztu diren esperientziak: 
 

 
 
 
Hitzaldi bakoitzaren ondoren, tailer praktikoa garatu da parte-hartzaileekin, markoaren 
idazketarako baliagarriak diren edukien gaineko lanketak egiteko. Tailer batetik besterako 
tartean, herri txikietan berariazko tailerrak egin ditugu. Hortaz, guztira 6 tailer garatu dira. 
 
Hona tailer bakoitzaren helburua eta tailer bakoitzean landutako edukien laburpena: 
 

 1. Tailerra: Zer ari gara egiten Gipuzkoan? 
 

Tailerraren helburua 

• Ekintza komunitarioari zer zentzu eman nahi diogun lantzea 

• Egiten duguna ezagutzea eta aitortzea 

• Egiten dena aztertuta, ekintza komunitarioaren politika 

publikoen aurrean ditugun indarguneak/aukerak eta 

zailtasunak/mehatxuak identifikatzea. 

Landutako edukiak 

Lehenbizi Ekintza Komunitarioaren markoarekiko espektatibak landu 

ditugu. Ondoren, egiten dugunaren diagnostikoa osatze aldera, 

zerbitzu eta sail desberdinetatik ZER egiten dugun komunitarioki, 

ZEIN helbururekin egiten dugun, eta NORI zuzentzen garen landu 

dugu. Ariketa hori eginda, ekintza komunitarioaren politika publikoak 

garatzeko orduan, lurralde- eta toki-erakundeek dituzten 

indarguneak eta ahuleziak identifikatu ditugu, bai erakunde barruan, 

zein kanpoan.  

 2. Tailerra: Non jarri nahi dugu begirada? Zein dira gure estrategiak edo lan-
ildoak? 
 

Tailerraren helburua 

Toki- eta lurralde-mailako erakundeetatik ekintza komunitarioa 

bultzatzeko estrategiak lantzea, identifikatutako erronkak oinarrian 

hartuta  

Landutako edukiak 

Lau erronken gainean jardun dugu lanean, erronka horien lorpen 

edo garapenerako estrategiak zein diren zehaztuz. Lau erronkak 

hauek izan dira: 
1.ERRONKA: Antolatuta dauden herritarrak (elkarteak eta 

zerbitzuetako erabiltzaileak): nola lan egin ehun soziala indartu eta 

elkarteek proiektu sendoak izateko? 

2. ERRONKA: Antolatuta ez dauden herritarrak (elkarte edo 

zerbitzuetan ez daudenak): nola iritsi, iristen ez garen horiengana?   

3. ERRONKA: Azpiegitura sozialak/Espazio publikoa: Nola egin 

azpiegiturek bizitza komunitarioa sustatu dezaten, harremanetarako 

edo elkartzeko gune izan daitezen? 

4. ERRONKA: Sektorekako politikak: nola egin 

kultura/hezkuntza/berdintasun/osasun/hirigintza/jasangarritasun… 

komunitario bat? 

 

 
 
 

 

Herri ertain/handiak 
Herri txikiak 

Herri ertain/handiak Herri txikiak 

 3. Tailerra: Erronkak antolatzeko nola antolatuko gara? Zer egin daiteke 
erakunde desberdinetatik? 
 

Tailerraren helburua 
Ekintza komunitarioko erronka bakoitzak zein antolamendu-erronka 

planteatzen dizkigun lantzea 

Landutako edukiak 

Batetik, erronka bakoitzak zein antolamendu-erronkara garamatzan 

aztertzen jardun dugu, Nola antolatuko gara? galderari erantzunez. 

Galdera hau erantzuterakoan hainbat alderdietan jarri dugu arreta: 

Zer egin dezakegu? Ditugun aktiboak nola erabili ditzakegu? 

Daukaguna nola erabili dezakegu beste modu batera? Zein izan 

daitezke aldaketarako palankak? 

Bestetik, Aldundiak edo bestelako erakundeek erronken 

garapenean zertan lagun dezaketen ere lantzen jardun dugu. 

 

  
 
 

 
Parte hartzaileei dagokionez, guztira 150 lagun inguruk parte hartu dute (saio batetik bestera 
etorri diren pertsona desberdinak kontuan hartuta) eta aurrez aurreko tailerretan modu 
trinkoan 45 lagun inguruk parte hartu dute. 
 
Saioz saioko asistentzia honakoa izan da: 
 

1 hitzaldia/tailerra 2 hitzaldia/tailerra 3 hitzaldia/tailerra 

Hitzaldiak online 90 85 67 

Hitzaldiak aurrez aurre 40 37 44 

GUZTIRA HITZALDIAK 130 122 111 

Tailerrak herri ertain/handi 39 37 45 

Tailerrak herri txiki 7 9 6 

GUZTIRA TAILERRAK 45 46 51 

GUZTIRA +- 135 131 118 
 
*Guztizkoa batzerakoan online hitzaldia jarraitu dutenak eta tailerretan parte hartu duten herri ertain/handi eta txikietako 
ordezkariak kontatu ditugu, hitzaldia aurrez aurre jarraitu dutenak gehitu gabe (ulertuz hauek tailerretan parte hartu dutenak 
direla). 

 
Parte-hartzaileen profila anitza izan da: gazteria, osasuna, partaidetza, kirola, gizarte 
politikak…arloko ordezkariek parte hartu dutelako. Halaber, zenbait sail edo arloren parta-
hartzea faltan bota da, hala nola: euskara, berdintasuna, ingurumena, kultura, hezkuntza, 
hirigintza… 

Herri ertain/handiak Herri txikiak 



Herritarren Partaidetzarako Erakunde arteko Espazioa    |   2022ko memoria-txostena 
 
  
 
 

14 
 

Emaitzei dagokionez, hitzaldi guztiak grabatu egin dira, tailer guztietako sintesi-txostenak egin 
dira (euskaraz eta gaztelaniaz) eta hitzaldi/tailer bakoitzeko bideo-akta egin da, bai herri 
ertain/handietan, eta bai herri txikietan. 
 
 
 
 
 
 
  
 
 
 
 
 
 
 
 
 
 
 
 
Material guztia hemen dago bilduta: https://www.gipuzkoa.eus/eu/web/partaidetza/liburutegi-
digitala 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

https://www.gipuzkoa.eus/eu/web/partaidetza/liburutegi-digitala
https://www.gipuzkoa.eus/eu/web/partaidetza/liburutegi-digitala

Parte-hartzaileen balorazioak onak dira, bai online jaso dutenena bai aurrez aurre. Jarraian, 
prozesuaren balorazio orokorra (saioz saioko balorazioak 5.1. puntuan jaso ditugu):  

Bestalde, Talde Motorrak egin du prozesuaren jarraipena eta balorazioa. Ordezkari hauek 
osatu dute taldea: Oñati, Pasaia eta Donostiako partaidetza-teknikariek, GFAko ordezkariek, 
Oscar Rebollok eta Elhuyar Aholkularitzak. Guztira 4 bilera egin ditu, eta prozesuari jarraipena 
egin eta neurri zuzentzaileak ezartzeaz gain, markoaren idazketan kontuan izan beharreko 
alderdietan jarri du arreta. 
 
Jardunaldi-zikloa bukatuta eta markoaren zirriborroa eskuartean, urrats garrantzitsu  bat eman 
dugu: Gipuzkoako ordezkari politikoekin saioa antolatu dugu ekainaren 16an, markoa 
aurkezteko eta beraien ikuskera eta diskurtsoarekin bat egiten zuen ezagutzeko. Lan-saio hau 
zabala izan da, ez soilik partaidetza arloko ordezkari politikoei zuzendua. Helburua, arlo 
gehiagoetara iristea izan da. Hala ere, parte hartzaileen ikuspegitik, kopuru zein aniztasunari 
dagokionez, gehiago eragin beharra ikusi den. 
 
 
 
 
 
 
 
 
 
 
Era berean, markoaren idazketa-prozesuan hainbat lanerako espazio aktibatu ditu 
Gipuzkoako Foru Aldundiko Herritarren Partaidetzarako Zuzendaritzak, Ekintza 
Komunitarioaren prozesuaren eta markoaren nondik norakoak aurkeztu eta kontraste-lana 
egiteko: 
 
- Batetik, Gipuzkoako Foru Aldundiko arlo desberdinetako teknikariekin lan-saio bat garatu 

da (maiatzaren 26an), markoa nola ulertu edo hautematen duten jasotzeko eta beraien 
ikuskera eta ekarpenak biltzeko.  

- Azkenik, Etorkizuna Eraikiz-eko arduradunekin ere lan-saio bat antolatu da markoa 
aurkeztu eta beraien ekarpenak jasotzeko.  

BILERA-MOTA 
Udalerrietatik 

zinegotzi-
kopurua  

 
Udalerri 

kop. 

 
Emak. 

 
Giz. 

Aurrez aurrekoa 9 
 
8 

 
5 

 
3 



Herritarren Partaidetzarako Erakunde arteko Espazioa    |   2022ko memoria-txostena 
 
  
 
 

17 
 

Era berean, zenbait Udalek ere Ekintza Komunitarioaren gaineko gogoetak egiteko espazioak 
aktibatu dituzte, Oñati, Donostia eta Pasaia, kasu. 
 
Saio guzti horietan jasotako ekarpenak kontuan hartuz, markoaren idazketa egin da eta 
EHUko Udako ikastaroen baitan antolatu den “Ekintza Komunitarioa: erronkak eta 
esperientziak” izeneko ikastaroan aurkeztu da, irailaren 14 eta 15ean. 
 
 
Landutako markoak lanerako dokumentua izatea du helburu, Gipuzkoako lurraldeko udalek 
ekintza komunitarioan oinarritutako politika publikoak diseinatu eta garatzeko lagungarria 
izango dena; kontzeptuak argitzeko baliagarria izateaz gain, estrategiak eta egiturak martxan 
jartzen lagungarria izatea helburu duena.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Markoa idatzita, lanerako urratsak hurrengoak dira eta horretan dihardu Gipuzkoako Foru 
Aldundiko Herritarren Partaidetzarako Zuzendaritzak: 
 
- Gipuzkoako Foru Aldundiaren baitan, sail eta arlo desberdinekin barne-lanketak egin 

(markoak sail edo arlo bakoitzari zer eman diezaiokeen aztertzea) eta aliantzak lantzea.  
 

- Markoa udal eta udalerrien errealitatera lurreratzea eta tokiko gogoetak bideratzea. 
Oñatin, Donostian eta Pasaian lanketa horietan hasiak dira eta udalerri horiek lanketa hori 
egiteak aurrera begirako lan-ildoak ezaugarritzen lagunduko digu. Eremu honetan, lanketa 
berezia egin nahi da herri txikikien, beraien errealitatera hobeto egokitzeko. 

 
- Jardunaldiak beste eragile edo sare-mota batzuetara hurbiltzen lagundu digu eta horiekin 

harreman-sareak sortu eta elikatu nahi dira.  

4.4. Foro Teknikoa 

  4.4.1. Bilgune Teknikoa 

Bilgune Teknikoa Gipuzkoako Herritarren Partaidetzarako Erakunde arteko Espazioaren 
planifikaziorako gune nagusia da, baita Gipuzkoako Herritarren Partaidetzako teknikarien eta 
herri txikietako ordezkarien arteko elkargunea ere. 
 
2022an bi Bilgune Tekniko egin ditugu, bata ekainean (plangintzaren jarraipena egiteko) eta 
bestea, azaroan (plangintzaren ebaluazioa egiteko). Urte hasieran egin behar zen bilera, 
plangintza aurkeztu eta onartzekoa, Plenarioarekin bateratu zen, batik bat, kronogramak 
finkatutako epeak betetzeko neurri eraginkor gisa. 

 

 1. Bilgune Teknikoa: ekainaren 10ean, plangintzaren jarraipena. 
 

Bileraren helburua: 2022ko lehen seihilekoan egindakoa errepasatu eta ebaluatzea; 
eta udazkeneko plangintza aurkeztu eta ekarpenak jasotzea. Zenbait datu: 
 
 
 
 

 
 
 
 
 
Horrez gain, Gipuzkoako Foru Aldundiko Herritarren Partaidetzako Zuzendaritza 
Nagusiko 3 ordezkarik eta Elhuyar Aholkularitzako 2 teknikarik ere parte hartu dute. 
Guztira 18 lagun bildu gara (13 emakume eta 5 gizon). 

Bileraren lehen zatian, urteko lehen seihilekoa errepasatu eta ebaluatzen eman 
dugu. Beraz, ekintza komunitarioaren prozesuan jarri dugu arreta osoa; eta ekintza 
komunitarioaren marko kontzeptual eta estrategikoak aurkezten digun balizko 
eszenatoki berri horren aurrean nola sentitzen garen eta nola kokatzen garen 
adierazteko ariketa egin dugu, gailentzen zaizkigun emozio eta beharrei lekua 
eginez.  

 
 
 
 
 
 
 

 
 
 
 
 
 

 
 

Bileraren bigarren zatian, udazkeneko plangintza aurkezteko eta ekarpenak 
jasotzeko baliatu dugu, eta teknikariek ontzat eman dute aurkeztutakoa: 

 
 

   
 
 

 2. Bilgune Teknikoa: azaroaren 4ean, plangintzaren ebaluazioa 
 

Bileraren helburua: 2022an egindakoa errepasatu eta ebaluatzea; eta 2023ko 
asmoak eta ekarpenak jasotzea. Zenbait datu: 

 
Horrez gain, Gipuzkoako Foru Aldundiko Herritarren Partaidetzako Zuzendaritza 
Nagusiko 2 ordezkarik eta Elhuyar Aholkularitzako 2 teknikarik ere parte hartu dute. 
Guztira 12 lagun bildu gara. 

ERAKUNDEEN ARTEKO ESPAZIOA (2022)

Bilgune Teknikoa

EHUko ikastaroa

Aurrekontuen lantaldea

Trebakuntza: fazilitazioa

Mintegia: Gipuzkoako herrietan Herri Kontseilu Behatokiak

Buletina

Elkarrizketa

XI XIIVII IX X

Bileraren lehen zatian, 2022an egindakoa baloratu dugu, horretarako prestatutako 
2022ko parte hartze datuak (5.3 puntuan jaso ditugu) eta emaitzak abiapuntu hartuta. 
 
Laburbilduz, hauek izan dira ondorio orokorrak: lehen seihilekoan zentralitate osoa 
ekintza komunitarioaren prozesuak hartu duela; datuen ikuspegitik, udalen parte-
hartzea txikitu egin dela (batez ere herri txikiena) baina era berean, udalez gaindiko 
eragile edo sareetara hurbiltzea lortu dela.  
 
Honela baloratu da kuantitaboki urtea: 
 

HELBURU eta EMAITZAK  
Baloratu 1etik 

10era 

1. Urteko helburuak egokiak iruditu zaizkit 8,3 

2. Urteko helburuak betetzeko proposatutako planifikazioa egokia izan da. 7,6 

3. Eragileen arteko harremanak hobetu dira. Sare edo elkarlanerako aukerak handitu dira. 7,8 

4. Gustura nago aurten egin den proposamenarekin.  8 

ANTOLAKUNTZA eta DINAMIZAZIOA   

5. Antolatutako saio eta lan-taldeak ondo dinamizatu dira.   8,2 

6. Aurrera eramandako dinamikatan ez dut parte hartzeko oztoporik izan (hizkuntza, 
irisgarritasuna, ulermena, ordutegiak, formatuak…). 

Oztoporik somatu baduzu, mesedez,  zehaztu zein izan den eta gainditzeko 
proposamenik bururatzen zaizun 

 7,3 

7. Saioetan sortutako giroa ona  izan da.   8,5 

PARTE HARTZAILEENGAN ERAGINA   
Baloratu 1etik 

10era 

5. Maila pertsonalean ikasteko edota trebetasunak garatzeko aukera izan dut. 8,8 

OROKORRA  

6. Orokorrean, nola baloratzen duzu prozesua? 8,2 

Oharra: Baloratu 1etik 10era (1 = balorazio baxuena / 10 = balorazio altuena) 

Balorazio kualitatiboa egiteko aldiz, Erakunde arteko Espazioak lanean jarrai dezan, 
Zer zaindu, zer utzi, zer probatu eta zer argitu behar duen lantzeko ariketa egin dugu. 
Balorazioaren atalean jaso dugu balorazioaren laburpena, 5.2 puntuan. 

 
 

 

 
 
Bileraren bigarren zatian, 2023ko plangintzaren proposamena aurkeztu dugu, 
ekarpenak jasotzeko. Oro har, plangintza egoki ikusi da. Ekarpenen artean, besteak 
beste, herri txikietarako estrategian arreta berezia jarri behar dela azpimarratu da. 

   4.4.2. Lantaldeak: 

    2022an lantalde bat abiatu da eta bilera bakarra egin du, urriaren 26an 

 Partaidetzazko aurrekontuen lantaldea 

    Bileraren helburua: partaidetzazko aurrekontu edo aurrekontu irekietan sakontzea; eta 
Gipuzkoako herri batzuetako esperientziak ezagutuz, prozesuetan identifikatutako 
korapiloak askatzea. 

      

  

      

 

Horrez gain, Gipuzkoako Foru Aldundiko Herritarren Partaidetzako Zuzendaritza 
Nagusiko 2 ordezkarik eta Elhuyar Aholkularitzako 2 teknikarik ere parte hartu dute. 
Guztira 13 lagun bildu gara. 

     Bileran aurreko saioetan egindakoa oinarri hartuta, prozesuak bideratzeko orduan 
identifikatutako korapiloak gogora ekarri ditugu, eta beste hiru esperientzia partekatu 
ditugu: Irungo autentifikazio-sistema, Oñatin proposamenak lehenesteko prozesua eta 
irizpideak, eta alegazio-sistema eta jarraipena elkarrekin. 

     Lantaldeak gaia jorratzen jarraitzeko interesa eta motibazioa adierazi du. 

     

4.4.3. Mintegiak 

2022an mintegi bat egin dugu, azaroaren 4ean. 

 Gipuzkoako herrietan Herri Behatokiak 

Foru Aldundiko Etorkizuna Eraikiz egitasmoaren baitan eta diruz lagunduta Aztiker 
Ikerguneak gidatutako prozesuari egin diogu lekua mintegian. Saioa aurrez aurrekoa 
izan bada ere, online jarraitzeko aukera ere izan da: 

Zehazki, Herri Behatokien prozesuko ezaugarri nagusiak ezagutu ditugu eta hainbat 
herritan egindako esperientzia pilotuak ezagutuz, horietatik ateratako ondorio 
nagusiak ezagutu ditugu. Esperientzia pilotuak garatu diren udalerrietako ordezkarien 
ahotsak ere entzun ditugu (Errenteria eta Azkoitia), prozesuan bizi izandakotik 
beraien hausnarketak partekatuz. 
 

 
 
  
 
 
 
 
 
  
 

 

 

4.4.4. Trebakuntza 

 Fazilitazio ikastaroa 

Trebakuntza-eskaintzari dagokionez, lehendik zegoen eskaera bati erantzunez 
fazilitazioan sakontzeko eskaintza egin da. Eskaintza trinkoa da eta  Espazioaren 
beharretara egokitutakoa da. Dedikazioa eskatzen duen trebakuntza izanik, 
teknikarien artean galdetu zen ea lantaldearen interesekoa ote zen eta lantaldeak, 
orohar begi onez ikusi du El Camino del Elder taldekoek egindako trebakuntza-
eskaintza. 20 laguneko taldea osatu da. Zenbait datu: 
 

 
 
 
Trebakuntza-eskaintzaren ezaugarriak: 
 

• Guztira zortzi modulutan banatutako trebakuntza da. Modulu bakoitzak gai 
desberdin bat landuko du eta 9 orduko dedikazioa eskatuko du: 6 ordu aurrez 
aurre eta 3 online. 

• Iraupena: urrian hasi eta 2023ko ekaina bitartean planteatzen da. 

8 moduluetatik 2 modulu egin dituzte teknikariek 2022an, eta beste 6ak 2023an 
egingo dituzte. Teknikariak gustura hasi dira eta balorazioa positiboa da.  

 

 Ekintza Komunitarioa: erronkak eta esperientziak 

EHUren Uda Ikastaroen baitan eta EHUko Parte Hartuz ikerketa taldearekin 
elkarlanean “Ekintza komunitarioa: erronkak eta esperientziak” trebakuntza saioa 
antolatu da.  
Ikastaroa ekintza komunitarioari buruz hausnartzeko gunea izan da, gure 
komunitateek bizi duten krisi- eta desegituratze-egoerari gizarte gisa aurre egiteko 
alderdietan jarri dugu arreta, eta komunitate kohesionatu eta inklusibo bat eratzeko 
ditugun erronken inguruan hitz egin dugu, ekintza komunitarioko estrategiak sustatu 
nahi dituzten pertsonen arteko elkarrizketarako gunea bideratuz. 
 

   
 

4.4.5. Komunikazioa 

Komunikazioari dagokionez, eta aurreko urteetako dinamikari jarraipena emanez, 
proiektuan parte hartzen duten udalen arteko barne-komunikazioari lotutako 
estrategia landu dugu.  
 
Barne-komunikazioaren alorrean, kanal nagusia Partekatu On-line foroa izan da. 
Bertan bildu dira proiektuaren barne-komunikaziorako hainbat eduki. Partekatu 
foroaren barne, hurrengo atalak eta edukiak elikatu ditugu:  
 
• Dokumentuak atala. Bertan foro teknikoko egituren lansaioetako aktak, hainbat 
hitzaldi eta hitzartzeren bideoak eta landutako dokumentu eta euskarriak jasotzen 
dira.  
 
• Buletinak. Herritarren partaidetzari buruzko berriak, praktika onak eta artikulu 
interesgarriak jaso dira bertan, baita Gipuzkoako lurraldean, zein Gipuzkoatik 
kanpoko albisteak ere. Guztira 3 buletin bidali dira: ekainean, irailean eta abenduan.   

• Elkarrizketak: aurten bi elkarrizketa argitaratu dira. Lehenengo elkarrizketatua Eli 
Astiasarain, Pasaiako haur eta nerabeen teknikaria izan da; eta bigarrena berriz, 
Mikel Urteaga, Zaldibiako komunikazio- eta partaidetza-arduraduna. Bakoitzari 
hiru galdera orokor eta motzean erantzuteko beste hainbat galdera egin zaizkie.  

 
 
 
 
 
 
 
 
 
 

 

 


